
GOVERNMENT OF GREENLAND

Inatsisartunut ilaasortaq Jens Napaattooq, Naleraq
Inatsisartut Allattoqarfiat
/Maani

Royal Greenlandip kilisaataani aqumiut pillugit § 37 tunngavigalugu
apeqqummut 2022/37-mut akissuteqaat.

Asasara Jens Napaattooq.

Royal Greenlandip kilisaataani aqumiunik atorfinitsitsisarneq pillugu Inatsisartut
suleriaasianni § 37 naapertorlugu Naalakkersuisunut apeqquteqarputit.
Apeqqutigisatit uannut akisassanngortinneqarsimapput.

Apeqqutigineqartut Royal Greenlandip akisussaaffigisaanik atorfinitsitsisar-
nermut tunngassuteqarmata ingerlatseqatigiiffiup aqutsisuinut akissutinik
pissarsiniartoqarsimavoq.

Apeqqutigineqartut ima oqaasertaqarput

1. Kilisaatini aqummiut pisortat pigisaanni Royal Greenland-imi
gaqugu nunaqavissunik taarsersorneqassappat?

Royal Greenland A/S-imi atorfinitsitsisarnerit atorfinitsitsisarnernullu tunngasut
Naalakkersuisunit  akisussaaffigineqaratillu ~ oqartussaaffigineqanngimmata
ingerlatseqatigiiffimmillu nammineq akisussaaffigineqarmata § 37 naapertorlugu
apeqqutip  akineqarnissaanut Royal Greenland A/S-imit  akissutinik
pissarsiniartoqarsimavoq.

"Aalisariutinik inuttalersuinermi Kalaallit aalisariutaanni inuttalersuisarneq
pillugu Namminersorlutik Oqartussat Nalunaarutaat nr. 13, 17. november 2011-
imeersoq malinneqassaaq. Tamatuma malitsigisaanik, angallammi aqumiut
ikinnerpaamik 60%-ii sivikinnerpaamik ukiut marluk Kalaallit Nunaanni inuit
nalunaarsorsimaffianni  najugalittut  nalunaarsorneqarsimassapput  kiisalu
minnerpaamik  ukiuni  marlunni  Kalaallit  Nunaannut  tamakkiisumik
akileraartartuusimassallutik

Tamatumunnga atatillugu angallammi inuttaasut imatut inissisimasut officeritut
paasineqassapput:

1) Angallatip naalagaa,

2) Aquttut,

3) Igasogq/pilittaq,

4) Qaavani sulisut naalagaat aamma

5) Suliffissuarmi pisortaq aamma suliffissuarmi aqutsisoq.

Inuttat ilai aqumiuunngitsut tamakkerlutik sivikinnerpaamik ukiuni marlunni
Kalaallit Nunaanni inuit nalunaarsorsimaffianni najugalittut nalunaarsorne-
qarsimassapput aamma sivikinnerpaamik ukiuni marlunni Kalaallit Nunaannut
tamakkiisumik akileraartartuusimassallutik. Maskiinalerisut naalagaat aamma
maskiinalerisutut mesteri kiisalu teknikerit, fabrikimi atortunik aserfallatsaa-
livinermik taamaallaat suliaqartut, inuttat pillugit malittarisassani taaneqartuni
ilaatinneqanngillat.

Malittarisassat pineqartut Royal Greenland A/S-ip (RG-p) malittareqqissaarpai.

Nunaqavissunik aqumiunik atorfinitsitsinissaq RG-mi salliutinneqartuaannar-
simavoq. Unammillernartutut nalaanneqarajuttoq tassaasinnaavoq, atorfinnut
taakkununnga qinnuteqartut nunaqavissut piginnaasaasa annikippallaartarneri.
Taamaattumillu allatut ajornartumik avataaneersunik atorfinitsitsisoqartaria-
qartarsimavoq.”

Aalisariutini inuttalersuinermut tunngatillugu erseqqissaatigissavara
Naalakkersuisunit aaqqiissutaasinnaasunik ujartueqatigiinnissaq
ammaffigineqarmat.

2. Kalaallinik aqumiunik Kilisaatinut inuttanngorniarlutik ukiut
kingulliit marluk eqqarsaatigalugit qinnuteqaatinik qassinik Royal
Greenland tigusaqarsimava?

Royal Greenland A/S-imi atorfinitsitsisarnerit atorfinitsitsisarnernullu tunngasut
Naalakkersuisunit  akisussaaffigineqaratillu ~ oqartussaaffigineqanngimmata
ingerlatseqatigiiffimmillu nammineq akisussaaffigineqarmata § 37 naapertorlugu
apeqqutip akineqarnissaanut Royal Greenlandimit akissutinik pissarsiniar-
togarsimavoq.

“Qinnuteqartut tamarmik RG-p nalunaarsortanngilai, oqaatigineqassaarli
nunaqavissut qinnuteqartut piukkunnaateqartut tamarmik atorfimmik neqeroorfi-
gineqartarmata

Assersuutigalugu maskiinalerisutut mesterinngorlaaq akuttunngitsumik mesterit
pingajuattut atorfinitsinneqartarpoq, pineqartulli misilittagaasa annertusiartor-
nerat ilutigalugu mesterit aappaattut qaffasinnerusumik atorfiup isumaginis-

saanut aamma piukkunnarnerulersarpoq. Suliassaqarfiup iluani misilittaga-
qarnerulerneq annertunerusumillu  piginnaasaqalerneq aqqutigalugit
atorfeqartoq taamatut ingerlaqqittarpoq, aamma suliassaqarfiup pineqartup
iluani atorfiup qaffasinnerusup isumaginissaanut taamaalilluni. Umiarsuup
naalakkersuisarfiani  aamma  umiarsuup  qaani  naalakkanut,  kiisalu
nioqqutissiornermi naalakkanut tamanna aamma atuuppoq.”

3. Aammalu ukiut kingulliit tallimat iluanni immikkut akuersissutinik
nunaqavissuunngitsunik qassinik aqumiut eqqarsaatigalugit Royal
Greenland atorfinititsinikuua?

Royal Greenland A/S-imi atorfinitsitsisarnerit atorfinitsitsisarnernullu tunngasut
Naalakkersuisunit akisussaaffigineqaratillu oqartussaaffigineqanngimmata
ingerlatseqatigiiffimmillu nammineq akisussaaffigineqarmata § 37 naapertorlugu
apeqqutip akineqarnissaanut Royal Greenlandimit akissutinik
pissarsiniartoqarsimavoq.

" Akissut naatsoq tassani tassaavoq, soqanngilaq imaluunniit 0"’

4. Ilanngullugu paaserusupparput kalaallit aqumiut ukiut marluk
ingerlaneranni qassit qinnuteqarsimanersut
tiguneqartannginneranullu suut pissutaanersut paaserusunnarlutik?

Royal Greenland A/S-imi atorfinitsitsisarnerit atorfinitsitsisarnernullu tunngasut
Naalakkersuisunit akisussaaffigineqaratillu oqartussaaffigineqanngimmata
ingerlatseqatigiiffimmillu nammineq akisussaaffigineqarmata § 37 naapertorlugu
apeqqutip akineqarnissaanut Royal Greenlandimit akissutinik
pissarsiniartoqarsimavoq.

“Nunaqavissut eqqortumik piginnaasallit toqqaannartumik itigartinneqarneq
ajorput. Qinnuteqaatinik piukkunnaatilinnik tigusaqaraangatta, tamatigut
pineqartup piginnaasaanut naleqquttumik atorfimmik nassaarniarsarisarpugut.
Atorfiit  tamarmik inuttaqartillugit pineqartup ingerlaannaq atorfinitsin-
neqarnissaa ajornakusoorsinnaavoq, taamaattorli piffissap sivisunngitsup iluani
pineqartumut atorfimmik periarfissaqalersarluni — malugalugu piginnaasat
atorfimmut naleqquppata.

Tunngaviatigut naatsorsuutigineqartarpoq Royal Greenland A/S-imi (RG-mi)
imarsiornermi atorfiit inuttassarsiorneqarisa malitsigisaanik qinnuteqartumik
atorfinitsitsisoqartartoq allallu itigartillugit nalunaarfigineqartartut.
Taamaattoqanngilaq.

Nalinginnaasoq tassaavoq, imarsiortunit soqutiginnittunit saaffiginnissutit
ginnuteqaatilluunniit atorfinnut aalajangersimasunut attuumassuteqanngitsut

RG-p tigusarmagit, kisianni nalinginnaasumik oqariartuuteqartut, siunissami
atorfinnik inuttaqganngitsoqalissagaluarpat piukkunneqarsinnaasutut allatsinnis-
samik kissaateqartut.  Paasissutissanik assigiinngitsualunnik ilassutaasinnaa-
sunik  suliarinnereernerup  pissarsiniareernerullu  kingorna, = RG-mi
ingerlatseqatigiiffinnillu  RG-mit aqunneqartuni atorfinnut inuttaaruttussanut
atorfinitsinneqarnissamut piukkunnaatilittut ginnuteqartut allattorneqgartarput.

Atorfiit inuttaarutillugit siullertut misissorneqartarpoq, atorfinitsinneqarsin-
naasunik piukkunnaatilinnik ginnuteqartunik allassimasoqareernersoq. Taakkua
piffissap iluani allamik atorfinitsinneqarsimasinnaapput, imaluunniit allanik
pissuteqartumik pisinnaajunnaarsimallutik, tamanna paasinarsarneqartarpoq
pineqartup attavigineratigut. llaatigullu paasineqarsinnaasarpoq atorfimmut
aalajangersimasumut piginnaasalinnik ginnuteqartoqarsimanngitsoq.

Qinnuteqartutut allassimareersunik atorfinitsitsinissaq periarfissaqartinnagu
avataaniit atorfinitsitsinissaqg ~ misissorneqarsinnaasarpogq. Qinnuteqartut
allattorsimaffianniittut atorfimmut inuttassarsiorneqartumut atorfinitsinneqann-
gitsut, atorfinnut allanut atorfinitsinneqarsinnaasutut allattorsimaffimmiitiin-
narneqartarput.

Sulisussarsiortarnermi aamma  atorfinitsitsisarnermi  suleriutsip taassuma
kinguneraa RG-mut suliffissarsiortunik akuttusuumik itigartitsisogartartoq
imaluunniit itigartitsisoqanngilluinnartartoq.”

Royal Greenlandip Ingerlatseqatigiiffinnut Allattoqarfimmut ilisimatitsissutigaa
"eqqortumik piginnaasallit" ima paasineqassasoq; Inatsisit aammalu Royal
Greenlandip atorfeqarnissamut piumasarisaat naapertorlugit ilinniagaqarnikkut
suliamillu suliarinnissinnaanermullu piginnaasaqarneq.  Ogqaatigineqartumut
siullermut tunngatillugu, Inatsisit tunngavigalugit atorfimmut ivertinneqassa-
gaanni ilinniarsimassuseq, imarsiornermi ilinniarsimanermut uppernarsaatit,
inatsisit tunngavigalugit pikkorissarsimanerit tamarmik naammassereersima-
neqassammata. Piginnaasaqarnissamut ilinniarsimassut-sikkut piumasaqaatit
tassaapput suliamut pineqartumut suliarinnissinnaanerit. Piginnaasat tamakku
aatsaat  suliffimmut tunniusimanermi pissarsiarineqarsinnaapput atorfiullu
suussusaa malillugu nikerarsinnaallutik."”



5. Aammalu ukiut tallimat iluanni Nunatta avataani najugallit
maskinalerisut, igaffimmi sulisut minnerunngitsumillu Naalakkat
aqumiullu allat, qassit immikkut akuersissummik pinikkut
atorfinitsinneqartarsimanersut Kisitsisinngorlugit perusuppagut?

Royal Greenland A/S-imi atorfinitsitsisarnerit atorfinitsitsisarnernullu tunngasut
Naalakkersuisunit  akisussaaffigineqaratillu ~ oqartussaaffigineqanngimmata
ingerlatseqatigiiffimmillu nammineq akisussaaffigineqarmata § 37 naapertorlugu
apeqqutip akineqarnissaanut Royal Greenlandimit akissutinik pissarsiniar-
togarsimavoq.

"Immikkut akuersissuteqarluni atorfeqartoganngilaq (0).”
Apeqqutigineqartunut tunngatillugu allanik ilassutissaqanngilanga.

